
आकाशवाणी
खबरां विजय बजाज कोला,
पैहले खास-खास खबरां:-
1. प्रधानमंत्री नरेन्द्र मोदी ते वेनेजुएला दियें कार्यवाहक राश्ट्रपति डेलसी रोड्रिंग्ज होरें दपक्खी सांझ-भ्याली गी होर मजबूत करने पर सैहमती व्यक्त कीती ऐ।  
2. भारत ते अरब देशें दे विदेशमंत्रियें दी दूई बैठक अज्ज नमीं दिल्ली च होग। विदेशमंत्री डाक्टर एस. जयशंकर होरें अरब लीग दे सदस्य देशें दे विदेशमंत्रियें कन्नै दपक्खी बैठक कीती। 
3. खजाना मंत्री निर्मला सीतारमण कल 2026-27 आला केन्द्रीय बजट पेश करगंन। 
4. सुप्रीम कोर्ट नै सब्भऩें राज्यें ते केन्द्र शासित प्रदेशें गी निर्देश दिता ऐ जे ओ सारे स्‍कूलें च कुडिएं आस्तै निशुल्‍क बायोडिग्रेडेबल सैनेटरी पैड मुफ्त उपलब्‍ध करोआन- अदालतै आखेया जे संविधान दी दफा 21 दे तैहत मासिक धर्म स्वास्थ्य़ मौलिक अधिकार ऐ।
5. महिलायें दे प्रीमियर लीग क्रिकेट च गुजरात जायंटस नै जंदी राती वडोदरा च मुम्बई इंडियन्स गी 11एं रन्जें कन्नै हराई दिता ऐ। 
<><><><><><>
ते हूंन खबरा विस्तार कन्नै:-
<><><><><><>
PM Modi -Venezuela 
प्रधानमंत्री नरेन्‍द्र मोदी ते वेनेजुएला दी कार्यवाहक राष्ट्रपति डेल्सी रोड्रिग्ज होरें व्यापार ते निवेश, ऊर्जा, डिजिटल तकनीकें, सेहत, कृषि ते जन-सरबंधें सने सारे क्षेत्रें च दपक्खी साझेदारी गी होर मजबूत करने पर सहमति जाहिर कीती ऐ। विदेश मंत्रालय नै दस्सेआ जे कल दोनें नेताएं टेलीफोन पर गल्लबात कीती। दोनें नेताएं आपसी हितें आले बक्ख बक्ख क्षेत्रीय ते वैश्विक मुद्दें पर गल्लबात कीती ते विकासशील देशें आस्तै नेड़मे घनिष्ठ सहयोग दे महत्व पर चर्चा कीती।
<><><><><><>
2nd India -Arab Meeting
भारत ते अरब देशें दे विदेश मंत्रियें दी दूई बैठक अज्ज नमीं दिल्ली च होग। भारत ते संयुक्त अरब अमीरात सांझे तौरा पर इस बैठक दी प्रधानता करगंन। अरब लीग दे सदस्य देशें दे विदेशमंत्री ते अरब लीग दे महासचिव इस बैठक च हिस्सा लैगंन। नेहा पैहली बारी ऐ जिस्सलै भारत नमीं दिल्ली च इस बैठक दी मेजबानी करा करदा ऐ- जेदे च सब्भै 22 अरब देश हिस्सा लै रदे न। इस बैठक थमां पैहले कल नमीं दिल्ली च भारत ते अरब दे वरिष्ठ अधिकारियें दी चौथी बैठक लाई गेई ही।   
<><><><><><>
EAM-Arab Counter Parts 
विदेशमंत्री डाक्टर एस. जयशंकर होरें कल नमीं दिल्ली च अरब लीग दे सदस्य देशें दे विदेश मंत्रियें कन्नै दपक्खी गल्लबात कीती। इनें बैठकें दा मुक्ख मकसद दपक्खी सरबंधें गी मजबूत करना ते पच्छम एशिया दी स्थिति गी समझना हा। इस दौरान डाक्टर जयशंकर होरें कोमोरोस, लीबिया, सोमालिया ते फिलिस्तीन दे विदेशमंत्रियें कन्नै बी गल्लबात कीती। उनें अरब लीग दे महासचिव अहमद अबुल घीत हुंदे कन्नै बी मलाटी कीती। डाक्टर जयशंकर होरें सोशल मीडिया दी इक पोस्ट च दस्सेया जे उनें बक्ख-बक्ख खेतरें च सहयोग ते मजबूती पर व्यापक चर्चा कीती। एदे इलावा उनें खित्ते च हाल दियें घटनाएं बारे बी विचार-बटांदरा कीता।  
<><><><><><>
Sitharaman -Budget
वित्‍त मंत्री निर्मला सीतारामन होर लोकसभा च बरे 2026-27 दा केन्‍द्रीय बजट कल पेश करङन। लोकसभा दे मगरा बजट दी प्रति राज्‍यसभा दे पटल पर रखी जाग। बरे 2019 च वित्‍त मंत्री दा औहदा साम्भने मगरा एह् श्रीमती सीतारामन हुन्दा लागातार नौमां बजट ऐ। संसद च बजट भाषण सम्‍पन्‍न होने मगरा बजट दी प्रति मोबाइल ऐप ते वेबसाइट पर बी उपलब्‍ध होग। इसदे थ्वा पैहले, वित्त मंत्री होरें केंई सरबंधी धडें कन्ने बजट थ्वा पैहले आह्लियां बैठकां लाईयां हियां। इन्दे च अर्थशास्‍त्री, व्‍यापार संघ, शिक्षा ते सेहत सरबंधी खेतर, भलेआ लौहके-लौहके ते दरमेयाने दर्जे दे उद्यम, व्यापार ते सेवा क्षेत्र, उद्योग, माली क्षेत्र ते पूंजी बाजार दे माहिर ते प्रतिनिधि शामिल हे।
मुल्ख भरै थमां आए दे लगभग 30 कालजें दे विद्यार्थियें कन्नै खजाना मंत्री निर्मला सीतारमण गल्लबात करगंन। एह गल्लबात बजट पेश कीते जाने मगरा होग। इनें विद्यार्थियें गी लोकसभा दी गैलरी थमां केन्द्रीय बजट दा सिद्दा प्रसारण दिक्खने दा बी मौका थ्होग। मंत्रालय नै इक ब्यानै च आखेया ऐ जे एहदे कन्नै विद्यार्थियें गी बरे दी सब्भनें थमां महत्वपूर्ण संसदीय कारवाई दिक्खने दा मौका हासल होग। एह विद्यार्थी कार्मस- अर्थ शास्त्र- चिकित्सा ते व्यवसायिक पाठयक्रमें सनें बक्ख-बक्ख शैक्षणिक विशें कन्नै सरबंधित न।  
<><><><><><>
SC- Menstrual 
सुप्रीम कोर्ट नै आक्खेआ जे मासिक धर्म सरबंधी सेहत  संविधान दे तैहत मौलिक अधिकार ऐ। न्यायालय नै आक्खेआ ऐ जे संविधान दी दफा 21 तैहत मासिक चक्र जीने दे अधिकार ते निजता दे अधिकार दा गै इक हिस्सा ऐ। सुप्रीम कोर्ट नै कुडिएं ते महिलाएं दी प्रतिष्ठता, सेहत ते बरोबरी यकीनी करने आस्तै राज्यें, केन्द्र शासित प्रदेशें ते स्कूलें गी केई निर्देश दिते न। 
सुप्रीम कोर्ट नै सारे राज्यें ते केन्द्र शासित प्रदेशें गी सब्भऩें स्कूलें च कुड़ियें आस्तै निशुल्क बायोडिग्रेडेबल सैनेटरी पैड मुफ्त उपलब्ध कराने दा निर्देश दिता ऐ। न्यायमूर्ति जे.बी. पारदीवाला ते आर. महादेवन हुन्दी पीठ नै इक याचिका पर एह महत्वपूर्ण फैसला सुनाया। याचिका च कुडिएं आस्तै स्कूलें च मुफ्त सेनेटरी पैड ते लोडचदी स्वच्छता सुविधा उपलब्ध कराने दी मंग कीती गेई ही। अदालतै अधिकारियें गी एह् यकीनी बनाने दा आदेश बी दिता ऐ जे हर इक स्कूल च जागतें ते कुड़िएं आस्तै बक्ख बक्ख शौचालय होंन। अदालतै एह् बी साफ कीता ऐ जे सरकारी ते निजी- हर चाल्ली दे शिक्षण संस्थाएं आस्तै इस आदेश दा पालन करना लाजमी ऐ।
<><><><><><>
UN -Financial Collapse 
संयुक्त राश्ट्र दे महासचिव अनतोनियो गुतेरस होरें आखेया ऐ जे उंदा संस्थान बड़े भारी माली संकट दे जोखिम च ऐ कीजे सदस्य देश अपने शूल्क दा भुगतान नेंई करा करदे न। संयुक्त राश्ट्र दे सब्भनें सदस्य देशें गी लिखी दी चिट्ठी च गुतेरस होरें आखेया ऐ जे इस गल्लै दी शैंका ऐ जे औंदे जुलाई म्हीने दे कोल-कश संयुक्त राश्ट्र दे कोल अपना रोजमर्रा दा कम्मकाज चलाने आस्तै बी पैसा नेंई रेही जाग ते नेह हालात च संयुक्त राश्ट्र दे कम्मै पर बड़ा माड़ा असर पौग। संयुक्त राश्ट्र च सब्भनें शा मता योगदान देने आले अमरीका नै पिच्छले बरे लेई अपना लोड़चदा शुल्क नेंई दिता हा जेदे कारण माली संकट पैदा होई गेया हा। संयुक्त राश्ट्र दे इक अधिकारी मुजब अमरीका उप्पर संयुक्त राश्ट्र लेई नियमित बजट गितै 2 अरब 19 करोड़ डालरें दा बकाया ऐ। एदे इलावा अमरीका पर इस बरे लेई 76 लक्ख 70 ज्हार डॉलर दी देनदारी बी ऐ। 
<><><><><><>
Maharashtra -NCP
राश्ट्रवादी कांग्रेस पार्टी- NCP दे वरिष्ठ नेता ते महाराष्ट्र दे मंत्री छगन भुजबल होरें आखेया ऐ जे नमां नेता चुनने आस्तै पार्टी विधायक दल दी अज्ज मुम्बई च बैठक लाई जाग। ध्यानजोग ऐ जे जंदे बुधवारें पार्टी दे राश्ट्रीय अध्यक्ष ते राज्य दे उपमुक्खमंत्री अजीत पवार हुंदी जहाज हादसे च मौती दे बाद थमां ए औहद्धा खाली पेदा ऐ। अजीत पवार हुंदी घरैआली सुनेत्रा पवार होरें गी नमां नेता चुने जाने दी पूरी संभावना ऐ। तोंआई पार्टी दे वरिष्ठ नेताएं कल मुक्खमंत्री देवेन्द्र फडनवीस हुंदे कन्नै मलाटी कीती। उनें अजीत पवार हुंदी चानचक्क मौती दे बाद पैदा होए दे सियासी हालात पर चर्चा कीती। 
<><><><><><>
Encounter-Dolgam 
किश्तवाड़ जिले दे छातरु इलाके दे डोलगाम च अज्ज बड्डलै सुरक्षाबलें ते आतंकवादियें बश्कार टाकरा शुरु होआ। इक सोशल मीडिया पोस्ट च फौज दी व्हाईट नाइट कोर नै आखेया ऐ जे जारी सांझे अभियान दौरान आतंकवादियें कन्नै परतियै टाकरा होआ ऐ। सुरक्षाबलें इलाके दी घेराबंदी करी लैती ऐ ते कारवाई अजें जारी ऐ। होर ब्यौरे गी बलगेया जा करदा ऐ। ध्यानजोग ऐ जे सुरक्षाबलें जैश-ए-मोहम्मद दे त्रंऊ आतंकवादियें दा पता लाने लेई बर्फू कन्नै खटोए दे छातरु इलाके च चला रदे आतंकवाद रोधी अभियान गी कल होर तेज करी दिता हा। 18 जनवरी गी शुरु कीते गेदे इस अभियान च तदुं थमां केंई टाकरे होई चुके दे न। 
<><><><><><>
Cricket WPL
महिला प्रीमियर क्रिकेट लीग च गुजरात जॉयंट्स नै  वडोदरा च मुम्बई इंडियन्स गी 11 रन्ज कन्नै हराई दिता। टॉस जीतिए पैहले बल्लेबाजी करने लेई उतरी दी गुजरात जॉयंट्स नै तय 20 ओवर च चार विकेट पर 167 रन बनाए। एशले गार्डनर होरें 28 गेंदें च 46 ते जॉर्जिया वेयरहम होरें 26 गेंदे च नाबाद 44 रन्ज दी पारी खेडी। मुम्बई आस्तै अमेलिया केर नै दो विकेट लैते। मुम्बई इंडियन्स तय 20 ओवर च 7 विकेट मुहाईए 156 रन गै बनाई सकी। कप्तान हरमनप्रीत कौर 48 गेंदें च सब्बनें थ्वा 82 रन बनाईऐ नाबाद रेई। विपक्षी खेमें च सोफिया डिवाइन ते जॉर्जिया नै दो-दो विकेट अपने नां कीते। जॉर्जिया गी “प्लेयर ऑफ द मैच” चुने गेया।  प्रतियोगिता च कल संञा साड्डे सात बजे दिल्ली कैपिटल्स दा मुकाबला यू.पी. वॉरियर्स कन्नै होग।     
<><><><><><>
India –Newzealand T-20 
भारत ते न्यीज़ीलेंड दे बश्कार 5 टी-20 अंतराश्ट्रीय क्रिकेट मैचें दी श्रृंखला दा 5मां ते अखीरला मैच अज्ज संञा 7 बजे थमां तिरुवंनतपुरम च खेडेया जाहग। भारती टीम गी विशाखापत्तनम च खेडडे गेदे चौथे मैच च 50 रन्जें कन्नै हार दा सामना करना पेया हा। हालांकि भारत नै एह श्रृंखला 3 मैच जित्तियै पैहले गै अपने नांऽ करी लैती दी ऐ। 
<><><><><><>

